Улсын Их Хурлын 2017 оны намрын ээлжит чуулганы 
Төрийн байгуулалтын байнгын хорооны 12 дугаар сарын

20-ны өдөр /Лхагва гараг/-ийн хуралдааны гар тэмдэлэл

Байнгын хорооны дарга Д.Лүндээжанцан ирц, хэлэлцэх асуудлыг танилцуулж хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж 57,8 хувийн ирцтэйгээр 10 цаг 27 минутад Төрийн ордны “Их Эзэн Чингис хаан” танхимд эхлэв.

Чөлөөтэй: Ж.Мөнхбат, Л.Оюун-Эрдэнэ, О.Содбилэг, Н.Энхболд;


Эмнэлгийн чөлөөтэй: Д.Сумъяабазар;


Тасалсан: Б.Наранхүү, Д.Эрдэнэбат, Ж.Эрдэнэбат.

Нэг. Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай хуулийн төслүүд /анхны хэлэлцүүлэг/.

Хуралдаанд Стандарт, хэмжил зүйн газрын дэд дарга Г.Билгүүн, мөн газрын Бүтээгдэхүүн тогтолцооны баталгаажуулалтын газрын дарга В.Ганзориг, Стандартчилал, тохирлын үнэлгээний бодлогын газрын дарга Г.Өнөржаргал нар оролцов.

Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр нар байлцав.

Хуулийн төслийн төслийн талаар Байнгын хорооны дарга Д.Лүндээжанцан танилцуулав.
Хуулийн төсөлтэй холбогдуулан Улсын Их Хурлын гишүүдээс асуулт болон санал гараагүй.
Д.Лүндээжанцан: 1.”Төрийн албаны стандартыг Стандартчилал, тохирлын үнэлгээний тухай хуульд” гэж өөрчлөх саналыг дэмжье гэсэн санал хураалт явуулъя.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.
2.Засгийн газрын гишүүн Монгол Улсын Шадар сайдын эрхлэх асуудлын хүрээнд Стандартчилал, хэмжил зүйн асуудал гэсний дараа “тохирлын үнэлгээний итгэмжлэлийн асуудал” гэж нэмэх саналыг дэмжье гэсэн санал хураалт явуулъя. 

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Эдийн засгийн хороонд танилцуулахаар тогтов.

Уг асуудлыг 10 цаг 30 минутад хэлэлцэж дуусав.

Хоёр. Төв банк /Монгол банк/-ны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Төрийн албаны тухай хуульд нэмэлт оруулах тухай, Их Хурлын тухай хуульд өөрчлөлт оруулах тухай, Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслүүд /анхны хэлэлцүүлэг/
Хуралдаанд Монголбанкны Хууль, эрх зүйн газрын дарга Б.Ганбат, Монголбанкны Хууль, эрх зүйн хэлтсийн дарга Б.Эрдэнэхуяг нар оролцов.
Хэлэлцэж буй асуудалтай холбогдуулан Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт Б.Төгсцэнгэл нар байлцав.

Хуулийн төсөлтэй холбогдуулан Улсын Их Хурлын дарга М.Энхболд санал хэлэв.

Д.Лүндээжанцан: “Ерөнхий шүүгч, Улсын дээд шүүхийн шүүгч” гэсний дараа “Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгч” гэж нэмэх саналыг дэмжье гэсэн санал хураалт явуулъя.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.
2.Улсын Их Хурлын гишүүн Д.Хаянхярваагийн гаргасан Төв банкны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Монгол Улсын Их Хурлын тухай хуульд өөрчлөлт оруулах тухай хуулийн төслийг буцаах гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

4

Бүгд


11

63,6 хувийн саналаар санал дэмжигдлээ.

3.Улсын Их Хурлын гишүүн Д.Хаянхярваагийн гаргасан Төв банкны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Монгол Улсын Их Хурлын хуралдааны дэгийн тухай хуульд нэмэлт оруулах тухай хуулийн төслийг буцаах гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

4

Бүгд


11

63,6 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Эдийн засгийн хороонд танилцуулахаар тогтов.

Хуралдаан 8 минут үргэлжилж, ирвэл зохих 19 гишүүнээс 11 гишүүн ирж 57,8 хувийн ирцтэйгээр 10 цаг 35 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА
Д.ЛҮНДЭЭЖАНЦАН

Тэмдэглэл хөтөлсөн: 

ПРОТОКОЛЫН АЛБАНЫ

ШИНЖЭЭЧ
Б.БАТГЭРЭЛ
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 12 ДУГААР

САРЫН 20-НЫ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ


Д.Лүндээжанцан: -Өнөөдрийн хурал эхлэх гэж байна. Гишүүдийн өдрийн амгаланг айлтгая. 2017 оны 12 дугаар сарын 20-ны өдрийн хуралдаан нээснийг мэдэгдье.


Байнгын хорооны хуралдаанаар хэлэлцэх асуудлыг танилцуулъя.


1.Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай хуулийн төслүүд. Энэ бол Стандартчилал, техникийн зохицуулалт, итгэмжлэлийн тухай хуулийн төслийн анхны хэлэлцүүлэгтэй холбогдуулан, анхны хэлэлцүүлэг. Санал, дүгнэлтээ Эдийн засгийн байнгын хороонд хүргүүлнэ.

2.Төв банкны /Монголбанк/ тухай хуульд нэмэлт, өөрчлөл оруулах тухай хуулийн төсөлтэй хамт өргөн мэдүүлсэн Төрийн албаны тухай хуульд нэмэлт оруулах тухай, Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл. Улсын Их Хурлын гишүүн Энхтүвшин нарын 10 гишүүн 2017 оны 11 сарын 17-ны өдөр өргөн мэдүүлсэн, анхны хэлэлцүүлэг. Санал, дүгнэлтээ Эдийн засгийн байнгын хороонд хүргүүлнэ.

Хэлэлцэх асуудал дээр саналтай гишүүн байна уу?


-Алга байна.


Одоо хэлэлцэх асуудлаа тэгвэл баталъя.


Санал хураалт явуулъя, хэлэлцэх асуудлаа баталъя.

-Хэлэлцэх асуудал дээр санал хураалт байхгүй юм байна.


Хэлэлцэх асуудалдаа оръё.


Нэг. Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулъя.

Их Хурлын чуулганы хуралдааны дэгийн тухай хуулийн 21 дүгээр зүйлийн 21.3 дахь хэсэгт нэг төсөл буюу асуудлыг хэд хэдэн Байнгын хороо хэлэлцэж санал, дүгнэлт гаргахаар хууль тогтоомжид заасан бол тэдгээр нь хуралдаанаа тус тусдаа зохион байгуулж санал, дүгнэлтээ бие даан гаргаж зарчмын зөрүүтэй саналын томьёололтойгоо энэ хуулийн 18.1-д заасан холбогдох Байнгын хороонд өгнө гэж заасан байгаа.


Хуралдаанд оролцож байгаа ажлын хэсэг байна. 

Билгүүн 

Стандарт, хэмжил зүйн газрын дэд дарга 

Ганзориг 
Стандарт, хэмжил зүйн газрын Бүтээгдэхүүн тогтолцооны баталгаажуулалтын газрын дарга
Өнөржаргал
Стандарт, хэмжил зүйн газрын Стандартчилал, тохирлын үнэлгээний бодлогын газрын дарга гэсэн ажлын хэсэг байна.

Энэ ямар учиртай асуудлууд байна вэ гэвэл Стандартчилал, техникийн  зохицуулалт, итгэмжлэлийн тухай хуулийн шинэчилсэн найруулгын төсөлтэй холбогдуулан боловсруулсан хуулийн төслүүдийн талаархи танилцуулга хийе.
Стандартчилал, техникийн  зохицуулалт, итгэмжлэлийн тухай хуулийн шинэчилсэн найруулгын төслийн анхны хэлэлцүүлгийг нэгдсэн хуралдаанаар хийх явцад зарчмын зөрүүтэй санал дэмжигдсэнтэй холбогдуулан уг хуулийн төслийг хэлэлцүүлэгт бэлтгэх үүрэг бүхий Эдийн засгийн байнгын хорооны ажлын хэсгээс Их Хурлын чуулганы хуралдааны дэгийн тухай хуулийн 23.7 дахь хэсгийг үндэслэн Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүдийг боловсруулсан байна.
Төслийн нэр нь итгэмжлэл гэсэн нэр томьёог Иргэний хуулийн төлөөллийг хэрэгжүүлэхтэй холбогдуулан итгэмжлэлээс ялган тохирлын үнэлгээний итгэмжлэл болгож өөрчлөхтэй холбогдуулан бусад хуульд уг хуулийн нэрийг ягштал ишлэл авсан заалтуудыг өөрчлөх зорилгоор хуулийн төслийг боловсруулсан байна.
Түүнчлэн итгэмжлэлийн байгууллагыг Стандартчилал, хэмжил зүйн газрын дэргэд байхаар төсөлд тусгасан байсныг өөрчилж түүний бие даасан хараат бус байдлыг хангах зорилгоор асуудал эрхэлсэн сайдын дэргэд ажиллуулах зарчмын зөрүүтэй санал дэмжигдсэнтэй холбогдуулан Засгийн газрын тухай хуульд нэмэлт оруулах тухай хуулийн төслийг мөн боловсруулж хэлэлцүүлэхээр танилцуулж байгаа юм. Улсын Их Хурлын чуулганы хуралдааны дэгийн тухай хуулийн 26 дахь хэсгийг үндэслэн дээрх нэр бүхий хуулийн төслүүдийг хэлэлцэж байна.

Ингээд би та бүхэнд, энэ хуулийн төсөл та бүхэнд тараагдсан байгаа. 
Төрийн албаны стандартыг Стандартчилал, тохирлын үнэлгээний тухай хуульд заасны дагуу боловсруулан баталж мөрдөнө гэдгийг Төрийн албаны стандартыг Стандартчилал, техникийн зохицуулалт, тохирлын үнэлгээний итгэмжлэлийн тухай хуульд заасны дагуу боловсруулан батлуулж мөрдөнө гэсэн ийм өөрчлөлт байна. 

Энэ дээр асуулттай гишүүн байна уу? 
Алга байна. Асуулттай гишүүн байхгүй бол энэ асуудлыг дэмжиж Засгийн газрын зарчмын зөрүүтэй саналуудаар санал хураалт явуулъя. 
Төрийн албаны стандартыг Стандартчилал, тохирлын үнэлгээний тухай хуульд гэж өөрчилье гэсэн нэр томьёоны, найруулгын юм байна. Энийг дэмжье гэсэн саналтай гишүүд санал хураалтад оруулъя.
Нэр өөрчилж байгаа юм байна, сая нэгдүгээр хэлэлцүүлгээр дэмжигдсэнтэй холбогдуулж. Ер нь нэр өөрчлөгдөх хүртэл ийм олон юмыг өөрчлөөд байгаа байхгүй юу. Бас их явдал байгаад байгаа юм.

Ингээд 11 гишүүн санал хураалтад оролцож 8 гишүүн буюу 72,7 хувь нь дэмжиж энэ саналыг дэмжиж явуулахаар боллоо.

Дараагийн асуудал байна. Засгийн газрын тухай хуульд өөрчлөлт оруулна. 
Засгийн газрын гишүүн Монгол Улсын Шадар сайдын эрхлэх асуудлын хүрээнд Стандартчилал,  хэмжил зүйн асуудал гэж байгаа бол Шадар сайдын эрхлэх асуудлын хүрээнд стандартчилал, хэмжил зүйн асуудал, тохирлын үнэлгээний итгэмжлэлийн асуудал гэж. Хуульд өөрчлөлт орсонтой холбогдуулаад.

Энэ дээр санал хураалт явуулъя. Хуулийн өөрчлөлттэй холбогдуулж энэ өөрчлөлтийг оруулж байна.

Санал хураалтад 11 гишүүн оролцож 72,7 хувийн саналаар дэмжигдлээ.
Энэ асуудлыг Эдийн засгийн байнгын хороонд хүргүүлье.

Одоо Банкны хууль байгаа.
Төв банк /Монгол банк/-ны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Төрийн албаны тухай хуульд нэмэлт оруулах тухай, Их Хурлын тухай хуульд өөрчлөлт оруулах тухай, Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулъя.
Ажлын хэсгийг танилцуулъя.
Төв банкны Хуулийн хэлтсийн дарга Ганбат, Төв банкны хэлтсийн дарга Эрдэнэхуяг. Ийм хүмүүс байна.

Энэ хуультай холбогдуулаад танилцуулгыг би, түрүүчийн адил танилцуулга байна. Энд яг сая Төрийн албаны хуульд өөрчлөлт орсон. Энэ хуулиар цалингийн хэмжээ тогтоох итгэлцүүрт Монгол Улсын Үндсэн хуулийн цэцийн дарга, гишүүн, Улсын дээд шүүхийн ерөнхий шүүгч, Улсын дээд шүүхийн шүүгч, Улсын ерөнхий прокурор, Улсын ерөнхий прокурорын орлогч хамаарахгүй гэж байсан. Одоо хүчин төгөлдөр байгаа хуульд.

Шинэ хуульд эдгээр нь орчихсон. Тэгээд ерөнхий шүүгч, Улсын дээд шүүхийн шүүгч, Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгч гэдэг үгийг нэмж байгаа. Гол нь яагаад хэдийгээр одоогийн батлагдсан хуульд орсон ч гэсэн нэг нь 2019 оны 1 сарын 1-ээс. Энэ болохоор хэрэгжих хугацаа нь 6 сарын зөрүү гараад байна гэж байгаа учраас түрүүлээд Төрийн албаны хуульд ийм өөрчлөлт оруулъя гэж ингэж орж ирж байгаа юм байна.

Энүүгээр санал хураалт явуулчих уу?

Санал хураалт явуулъя. Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгч гэсэн үг нэмж байгааг дэмжье гэж.
Энэ санал хураалтыг хүчингүйд тооцож байна.

Энхболд дарга асуултаа асууя.

М.Энхболд: -Байнгын хорооны гишүүдийн энэ өдрийн амгаланг айлтгаж байна. Ер нь энэ цалингийн асуудлаар бол уул нь Их Хурал төрийн өндөр албан тушаалтнуудын цалинг яг ангиллаар нь тогтоогоод албан тушаалтнуудыг ангилал, ангилалд нь багтаагаад их цэгцтэй явж байсан л даа. Их Хурлын шийдвэр гараад. Бүр сумын Засаг дарга хүртэл хамрагдаад ингээд явж байсан.
Сүүлийн үед энэ гарч байгаа хуулиудаар болохоор тухайлсан албан тушаалтнуудын цалинг нь ингэж зааж, зааж ороод, тэгээд энэ тогтсон системгүй, тэгээд л шүүгч, прокурорууд нэмэгддэг, хасагддаг. Одоо ингээд банкныхан гээд ийм болоод байна. Энийг ер нь нэгдсэн байдлаар авч үзээч. Хуучин төрийн өндөр албан тушаалтнуудын цалин хөлсний схем ТӨ-1, ТӨ-2, ТӨ-3, 4 гээд ингээд энэ дотор нь ангилаад тэгээд тэр ангиллаараа зарим адилтгах албан тушаалтнуудыг нь өгөөд яваад байсан. Тэрийгээ нэг нэгтгэж авч үзвэл яасан юм бэ? 
Саяын санал хураалтын хувьд бас энэ дээр ойлголцолгүй байж байгаад ийм санал хураалт болчих шиг боллоо. Энийг дахиж хураах юм уу.
Д.Лүндээжанцан: -Энэ асуудлаар бусад нэгдсэн төрийн албаны цалингийн асуудлыг зохицуулаад хуулиараа юм уу, Засгийн газрын шийдвэрээр зохицуулаад явчихдаг, тухай бүрд. Төрийн өндөр албан тушаалтны зэрэг дэвтэй холбоотой, цалинтай холбоотой асуудал нь үлдэж хоцорчихоод маргаан тариад байдаг. Ийм үед ямар итгэлцүүрийг үндэслээд яаж нэмэгдүүлж байх вэ гэдэг асуудал олон жил яригдсан. Энийг саяын Төрийн албаны хуулиар ерөнхийд нь зохицуулж өгсөн. Тэгээд би бас энэ асуудлыг Эдийн засгийн хороо авч хэлэлцээд чуулганаар орох үед Төрийн албаны хууль дээр ажилласан ажлын хэсгийнхэн дахиж нэг тодруулаад нэгдсэн хариулт өгч судалж үзэх нь зүйтэй байна гэсэн ийм л хариултыг одоогийн байдлаар өгөхийг хүсэж байна. Тэгэхгүй, ингээд хэдэн жилээр үргэлжилдэг. Цалин 2-3 удаа нэмэгдчихсэн байхад төрийн өндөр албан тушаалтнуудын цалин хөдөлдөггүй, хөдлөөд яригдахаараа улс төр болдог энэ тэрийг бид нар нэгдсэн зохицуулалтад оруулъя гэж ярьсан шүү дээ. Үүнтэй холбогдуулаад бид нар судалж үзье гэж саяын Энхболд даргын тавьж байгаа асуудлыг.

Ингээд, түрүүчийн санал яриан дунд гарчихсан учраас хүчингүй шүү.

Одоо жинхэнээрээ санал хураалт явуулъя.

Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгч гэдгийг энэ жагсаалтад оруулж өгье гэдэг ийм санал хураалт байна.

Энэ ерөөсөө хэн ч зохицуулагддаггүй, тэрүүгээрээ явчихдаг. Хараа хяналтанд байдаггүй, төрийн албатай холбогдож өгдөггүй. Ялангуяа зэрэг дэв, цалин хөлсний хувьд ийм байсан. Энийг зохицуулж өгье гэдэг ийм л заалт орж ирж байгаа юм.

Ингээд санал хураалт явуулъя.

Санал хураалтад 11 гишүүн оролцож 72,7 хувийн саналаар уг санал дэмжигдлээ.
Түрүүчийн хураасан санал бол хүчингүй санал шүү. Би тэрийг протоколд тэмдэглүүлчихсэн байгаа.

Ингээд энэ асуудлаа холбогдох Байнгын хороонд явуулъя.

Одоо хоёр асуудал байна. Тэр нь Их Хурлын хуульд өөрчлөлт оруулах тухай, Дэгийн хуульд өөрчлөлт оруулах тухай хоёр асуудал байна.
Хаянхярваа гишүүний зарчмын зөрүүтэй санал байна. Төв банкны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Монгол Улсын Их Хурлын тухай хуульд өөрчлөлт оруулах тухай хуулийн төслийг буцаах гэсэн ийм санал байна. 

Яагаад буцаах болж байгаа үндэслэлийг Хаянхярваа дарга ярих уу? Товчхон ярьчих.

Д.Хаянхярваа: -Энэ ингэж байгаа юм билээ л дээ. Өмнө байсан хуульдаа Улсын Их Хурлын тухай хуульд 20.8-аар бол Эдийн засгийн байнгын хорооны эрхлэх асуудлын хүрээн дотор 20.8.4-т төрийн мөнгөний бодлого, мөнгөний бодлого, банк, Монголбанкны үйл ажиллагаа гэж байсныг энэ одоогийнхоо нөхцөлд Монголбанкны үйл ажиллагаа гэж хэлээд, нөгөө мөнгөний бодлого, төрийн мөнгөний бодлого гэдэг хэсгийг нь хасах гээд байгаа юм билээ. Тэгэхээр Эдийн засгийн байнгын хороо төрийн мөнгөний бодлогынхоо асуудлыг хэлэлцэхгүй бол болохгүй гэсэн үндэслэлээр энэ хуулийн төслийг буцаах нь зүйтэй гэж үзээд байгаа юм.
Д.Лүндээжанцан: -Хаянхярваа гишүүн үндэслэлээ ярьчихлаа.

Асуулт асуух хүн байна уу?

-Алга байна.

Ингээд санал хураалтдаа оръё. Саяын зарчмын зөрүүтэй саналаар буцаах саналыг дэмжье гэсэн санал хураалт явуулъя.

Санал хураалтад 11 гишүүн оролцож 63,6 хувийн саналаар уг санал дэмжигдэж байна.
Энийг Эдийн засгийн байнгын хороонд хүргүүлнэ.

Дараа нь мөн Хаянхярваа гишүүний Төв банкны тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Монгол Улсын Их Хурлын хуралдааны дэгийн тухай хуульд нэмэлт оруулах тухай хуулийн төслийг буцаах гэсэн зарчмын зөрүүтэй санал байна. 

Саяынхтайгаа адилхан уу?
Тэгвэл танилцуулга хийх шаардлагагүй гэж үзэж байна. Энэ асуудлаар санал хураалт явуулъя.

Санал хураалтад 11 гишүүн оролцож 63,6 хувийн саналаар уг санал дэмжигдлээ.

Ингээд санал хураалтууд дууслаа. Эдийн засгийн байнгын хороонд манайхаас Ундармаа гишүүн байдаг уу? Саяын гурван санал хураалтыг Эдийн засгийн байнгын хороонд танилцуулна. Мөн Стандартчилал, хэмжил зүй мөн ялгаа байхгүй Эдийн засгаар уу? Тэгэхээр Стандартчилал, хэмжил зүйн саналууд, саяын Төв банкны тухай хуулийн саналуудыг Эдийн засгийн хороонд танилцуулах илтгэгчээр Ундармаа гишүүнийг томиллоо.
Байнгын хорооны хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье.

Бичлэг буулгасан:

